ՀԻՄՆԱՎՈՐՈՒՄ
«Հայաստանի Հանրապետության 2016 թվականի պետական բյուջեում վերաբաշխում, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման և Հայաստանի Հանրապետության կառավարության 2016 թվականի մայիսի 5-ի N 461-Ն որոշման մեջ փոփոխություններ և լրացումներ կատարելու և գումար հատկացնելու մասին» ՀՀ կառավարության որոշման նախագծի վերաբերյալ
1. Անհրաժեշտությունը
«Փրկարար ծառայության մասին» ՀՀ օրենքում և ոլորտը կարգավորող այլ օրենքներում կատարվել են փոփոխություններ, ըստ որի փրկարարական ծառայության հիմնական խնդիրներից մեկը պետության պաշտպանությունն է և այնտեղ ծառայողները ուղղակի և անուղղակի կերպով պետք է մասնակցեն պետության պաշտպանությանը, կատարեն մի շարք այլ գործողություններ, որոնցով կաջակցեն զինվորական կառույցներին, ինչպես նաև ենթակա կլինեն զինվորական վերահսկողության:
 «Հայաստանի Հանրապետության 2016 թվականի պետական բյուջեում վերաբաշխում, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման և Հայաստանի Հանրապետության կառավարության 2016 թվականի մայիսի 5-ի N 461-Ն որոշման մեջ փոփոխություններ և լրացումներ կատարելու և գումար հատկացնելու մասին» ՀՀ կառավարության որոշման նախագծի (այսուհետ՝ նախագիծ) ընդունման անհրաժեշտությունը պայմանավորված է այն հանգամանքով, որ այլընտրանքային ծառայության հարցերով հանրապետական հանձնաժողովի 03.05.2016թ-ի N 2-Ա որոշմամբ ՀՀ արտակարգ իրավիճակների նախարարության համակարգում ծառայություն անցնող թվով 20 (քսան) այլընտրանքային աշխատանքային ծառայող տեղափոխվել են այլ վայրեր (Ք. Երևան՝ 17 ծառայող, ՀՀ Գեղարքունիքի մարզ՝ 1 ծառայող և ՀՀ Կոտայքի մարզ՝ 2 ծառայող)՝ ծառայությունը շարունակելու համար: 
Ինչպես նաև Հայաստանի Հանրապետության  կառավարության  2013  թվականի  հուլիսի 25-ի  N 797-Ն որոշմամբ ստեղծված Այլընտրանքային ծառայության հարցերով հանրապետական հանձնաժողովի (այսուհետ` Հանձնաժողով) որոշումներով 2016 թվականի ամառային զորակոչի շրջանակներում այլընտրանքային աշխատանքային ծառայության են ուղարկվել ընդհանուր առմամբ 20 քաղաքացի, որոնք իրենց ծառայությունն են անցնելու Հայաստանի Հանրապետության կառավարության 2013 թվականի հուլիսի 25-ի N 796-Ն որոշմամբ (այսուհետ՝ որոշում) նախատեսված վայրերում (կազմակերպություններում):   

«Այլընտրանքային ծառայության մասին»  ՀՀ  օրենքի  (այսուհետ` Օրենք)  17-րդ հոդվածի 4-րդ մասի համաձայն այլընտրանքային աշխատանքային ծառայության վայրի հեռավորությունը այլընտրանքային ծառայողի հաշվառման վայրից 30 կմ-ը գերազանցելու դեպքում այլընտրանքային աշխատանքային ծառայողին պետք է վճարվի փոխհատուցում, իսկ օրենքի 19-րդ հոդվածի 1.1. մասի համաձայն այլընտրանքային աշխատանքային ծառայողին տրվում է ամuական դրամական բավարարում` մինչև 30000 դրամի չափով:

Հանձնաժողովի կողմից այլընտրանքային աշխատանքային ծառայության ուղարկված քաղաքացիների հաշվառման վայրերի և ծառայությունն անցնելու վայրերի միջև եղած հեռավորությունը չի գերազանցում 30 կմ-ը, հետևաբար անհրաժեշտություն է առաջանում ծառայողներին վճարել միայն օրենքով նախատեսված դրամական բավարարման գումարները:
2. Ընթացիկ իրավիճակը և խնդիրները
ՀՀ արտակարգ իրավիճակների նախարարության համակարգում ծառայություն անցնող և այլ վայրեր տեղափոխված 20 այլընտրանքային աշխատանքային ծառայողների դրամական բավարարման կամ փոխհատուցման գումարները վճարելու նպատակով ՀՀ 2016 թվականի պետական բյուջեով նախատեսված և ՀՀ արտակարգ իրավիճակների նախարարությանը հատկացված 4,662.0 հազ. դրամ գումարը հատկացնել ՀՀ տարածքային կառավարման և զարգացման նախարարությանը, ՀՀ Կոտայքի և ՀՀ Գեղարքունիքի մարզպետարաններին: 
2016 թվականի համար այլ վայրեր տեղափոխված 20 այլընտրանքային աշխատանքային ծառայության անցած ծառայողների համար անհրաժեշտ է միայն դրամական բավարարման գումար, որը կազմում է 4314.3 հազ. դրամ, քանի որ հանձնաժողովի կողմից այլընտրանքային աշխատանքային ծառայության ուղարկված քաղաքացիների հաշվառման վայրերի և ծառայությունն անցնելու վայրերի միջև եղած հեռավորությունը չի գերազանցում 30 կմ-ը:

Չբացառելով այն հանգամանքը, որ հանձնաժողովը, անհրաժեշտությունից ելնելով, հնարավոր է, որ իր որոշմամբ կատարի փոփոխություն, որի արդյունքում այլընտրանքային աշխատանքային ծառայության ուղարկված քաղաքացիների հաշվառման վայրերի և ծառայությունն անցնելու վայրերի միջև եղած հեռավորությունը կգերազանցի 30 կմ-ը, անհրաժեշտություն կառաջանա կատարել դրամական փոխհատուցում, որը կհատուցվի ավելացած 347.7 հազ. դրամ գումարից, իսկ չօգտագործվելու դեպքում, սահմանված կարգով, տարեվերջին հետ կվերադարձվի պետական բյուջե:
2016 թվականի համար ամառային զորակոչի շրջանակներում 20 այլընտրանքային աշխատանքային ծառայության անցած դրամական բավարարման գումարը կազմում է 3,000.0 հազ. դրամ: Հայաստանի Հանրապետության 2016 թվականի պետական բյուջեով սույն թվականի ամառային զորակոչի շրջանակներում այլընտրանքային աշխատանքային ծառայության ուղարկված քաղաքացիներին վճարման ենթակա դրամական բավարարման կամ փոխհատուցման գումարներ նախատեսված չեն, որի պատճառով խնդիր է առաջանում այլընտրանքային աշխատանքային ծառայողներին օրենքով նախատեսված համապատասխան գումարներ վճարելու հարցում:
3. Կարգավորման նպատակը
Այլընտրանքային աշխատանքային ծառայության անցած ՀՀ քաղաքացիներին «Այլընտրանքային ծառայության մասին» ՀՀ օրենքով սահմանված դրամական բավարարման և փոխհատուցումների տրամադրում:
4. Նախագծի մշակման գործընթացում ներգրավված ինստիտուտները և անձիք
ՀՀ կառավարության որոշման նախագծը մշակվել է ՀՀ տարածքային կառավարման և զարգացման նախարարության կողմից:
5. Ակնկալվող արդյունքը
«Այլընտրանքային ծառայության մասին» ՀՀ օրենքով սահմանված գործառույթների իրականացում:
ՏԵՂԵԿԱՆՔ
«Հայաստանի Հանրապետության 2016 թվականի պետական բյուջեում վերաբաշխում, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման և Հայաստանի Հանրապետության կառավարության 2016 թվականի մայիսի 5-ի N 461-Ն որոշման մեջ փոփոխություններ և լրացումներ կատարելու և գումար հատկացնելու մասին» ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի նախագծերի կամ դրանց ընդունման անհրաժեշտության բացակայության մասին
«Հայաստանի Հանրապետության 2016 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու և գումար հատկացնելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:
ՏԵՂԵԿԱՆՔ
«Հայաստանի Հանրապետության 2016 թվականի պետական բյուջեում վերաբաշխում, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման և Հայաստանի Հանրապետության կառավարության 2016 թվականի մայիսի 5-ի N 461-Ն որոշման մեջ փոփոխություններ և լրացումներ կատարելու և գումար հատկացնելու մասին» ՀՀ կառավարության որոշման նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
«Հայաստանի Հանրապետության 2016 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու և գումար հատկացնելու մասին» ՀՀ կառավարության որոշման նախագծի ընդունման դեպքում պետական կամ տեղական ինքնակառավարման մարմինների բյուջեներում եկամուտների և ծախսերի էական ավելացման կամ նվազեցման անհրաժեշտություն չի առաջանում։ 

